
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ԽՈՐՀՐԴԻ Եվրոպական հարԵՎանության ԵՎ գործընկերության գործիքի ներքո իրականացվող ՍԵՎծովյան ավազանի երկրների համատեղ գործողությունների 2007-2013 թթ. դրամաշնորհային ծրագրի ԱՐՏԱԲՅՈՒՋԵՏԱՅԻՆ  ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2015 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-ի N 1515 - Ն ՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Ընթացիկ իրավիճակը և առկա խնդիրները

 Հայաստանի Հանրապետության կառավարության 2013 թվականի հունիսի  13-ի N 620-Ն որոշմամբ հաստատվել  է «Եվրոպական հարևանության և գործընկերության գործիքի ներքո իրականացվող Սևծով​յան ավազանի երկրների համատեղ գործողություն​ների 2007-2013 թթ. դրամաշնոր​հա​յին ծրա​գի​րը:



Ծրագրում Հայաստանի Հանրապետության քաղաքացիական ծառայության խորհրդի բյուջեն կազմում է 22233.7 հազ.դրամ, որի 90%-ը` 20010.3 հազ. դրա​մը, ֆինանսավորվում  է Եվրամիության կողմից` ԵՀԳԳ միջոցներով, իսկ 10%-ի ֆինան​սա​վո​րումը, որը կազմում է 2223.4 հազ. դրամ, իրականացվել է դրամաշնորհային ծրագրի համաֆինանսավորման միջոցներից: 


2013 թվականին ֆինանսավորվել է Եվրամիության կողմից` ԵՀԳԳ միջոցներով 6243.9 հազար դրամ գումար, որից 2013,2014 թվականներին ծախսվել է 5919.2 հազար դրամ, իսկ  համաֆինանսավորման միջոցներից ֆինանսավորվել և ծախսվել է 2223.4 հազար դրամ գումար: 


Դրամաշնոր​հա​յին ծրագրով մնացած գումարը ֆինանսավորվելու և ծախսվելու է 2015 թվականին: Ընդ որում կից ներկայացվող  N 7 հավելվածում ընդգրկվող ծառայությունների ձեռք բերումը իրականացվելու է բանակցային ընթացակարգով` առանց գնումների հայտարարությունը նախապես հրապարակելու, քանի որ գնման առարկաների նմանատիպ խմբի նախահաշվային գինը չի գերազանցում գնումների բազային միավորը (ՀՀ կառավարության N 168-Ն որոշման 32-րդ կետ,1-ին ենթակետ):
1. Առաջարկվող լուծումները


Ներկայացվող նախագծով նախատեսվում է եկամուտ 2015 թվականին ըն​դամենը 13766.4 հազար դրամ: 2015 թվականի տարեսկզբի ազատ մնացորդը կազմում է 324.7 հազար դրամ, իսկ ընդհանուր ծախսը ներկայացվող նախա​հաշ​վում` 14091.1 հազար դրամ: Կից ներկայացվող հավելվածներում նշվում են ծախսերի ուղղութ​յուն​ները:
1.    Ակնկալվող արդյունքը
2. Հանրային հատվածում ընդլայնել վարչական կարողությունները` խթանելով ընդհանուր որակի հայեցակարգի և ժամանակակից ընդհանուր որակի կառավարման գործիքների կիրառումը: 
